
Տեղեկանք

 «Հայաստանի Հանրապետության` մի կողմից, և Եվրոպական միության և ատոմային էներգիայի եվրոպական համայնքի ու դրանց անդամ պետությունների՝ մյուս կողմից, միջև Համապարփակ և ընդլայնված գործընկերության» համաձայնագրի վավերացման նպատակահարմարության վերաբերյալ 

 	Հայաստանի Հանրապետության և Եվրոպական միության միջև «Համապարփակ և ընդլայնված գործընկերության» համաձայնագիրը գալիս է փոխարինելու 1999թ.–ից գործող «Գործընկերության և համագործակցության մասին» համաձայնագրին, որի գործողության ժամկետը սպառվել է դեռևս 2009թ. և շարունակաբար երկարացվում էր։
Շրջանակային նոր համաձայնագիրը կարևորվում է նրանով, որ նոր՝ գործընկերային մակարդակի է բարձրացնում ՀՀ-ԵՄ երկկողմ հարաբերությունները և կոչված է դրանք կարգավորելու գալիք տարիների ընթացքում։ Այն ավելի ընդգրկուն է և համապատասխանեցվել է երկկողմ հարաբերությունների էությանն ու խորությանը։
Համաձայնագրի դրույթները համապատասխանում են ինտեգրացիոն այլ
ձևաչափերում Հայաստանի ստանձնած պարտավորություններին։
Համաձայնագիրը կանոնակարգում է ՀՀ-ԵՄ քաղաքական և տնտեսական
բնագավառում երկխոսությունը, ոլորտային համագործակցությունը և առևտրային
հարաբերությունները։ Կարևորում և խրախուսում է քաղաքական և տնտեսական
բարեփոխումների շարունակականության ապահովումը։
Համաձայնագիրը որակապես ավելի ընդգրկուն ոլորտային համագործակցություն է առաջարկում, նախատեսելով մի շարք ուղղություններով համապատասխան մոտարկում ԵՄ չափորոշիչներին։
Հաշվի առնելով վերոնշյալը՝ ՀՀ արտաքին գործերի նախարարությունը  նպատակահարմար է գտնում «Հայաստանի Հանրապետության` մի կողմից, և Եվրոպական միության և ատոմային էներգիայի եվրոպական համայնքի ու դրանց անդամ պետությունների՝ մյուս կողմից, միջև Համապարփակ և ընդլայնված գործընկերության» համաձայնագրի վավերացումը։

